ტექნიკური დავალება
გლდანი – 6000 მ³ რეზერვუარის დონის კონტროლისა და დისტანციური მართვის სისტემის მოწყობა

1. ზოგადი ინფორმაცია
პროექტის დასახელება:
გლდანის 6000 მ³ მოცულობის რეზერვუარის დონის კონტროლისა და ტუმბო აგრეგატის ავტომატიზირებული მართვის სისტემის მოწყობა
ობიექტის ადგილმდებარეობა:
ქ. თბილისი, ტუმბო სადგური გლდანი
დამკვეთი:
GWP

2. პროექტის მიზანი
პროექტის მიზანია გლდანში არსებული 6000 მ³ მოცულობის წყლის რეზერვუარის დონის უწყვეტი, ზუსტი და ავტომატიზებული კონტროლის უზრუნველყოფა.
დონის კონტროლი უნდა განხორციელდეს რეზერვუარზე დამონტაჟებული დონმზომის საშუალებით, ხოლო მიღებული სიგნალის საფუძველზე უნდა ხდებოდეს სატუმბი სადგურში მოქმედი სიხშირული გარდამქმნელის (VFD) მართვა. მართვის ალგორითმმა უნდა უზრუნველყოს რეზერვუარში განსაზღვრული ფიქსირებული დონის სტაბილური შენარჩუნება, როგორც ნორმალურ, ისე გარდამავალი რეჟიმების პირობებში.

3. არსებული მდგომარეობის აღწერა
ამჟამად მოქმედი სისტემის მახასიათებლებია:
· რეზერვუარი იკვებება სატუმბი სადგურიდან;
· მუშაობს ერთი ტუმბო‑აგრეგატი, რომელიც რეგულირდება სიხშირული გარდამქმნელის მეშვეობით;
· წყლის მიწოდების კონტროლი ხორციელდება  გამსვლელ წნევიან მილზე დამონტაჟებული წნევის სენსორის მიხედვით.
· დონის პირდაპირი გაზომვა არ ხორციელდება.
 

4. პროექტის მოცულობა
შემსრულებელმა კომპანიამ უნდა უზრუნველყოს სრულყოფილი ავტომატიზაციის სისტემის მოწყობა, რომელიც მოიცავს:
· სისტემის საინჟინრო დაგეგმვასა და არქიტექტურის ჩამოყალიბებას;
· ტექნიკური მოწყობილობების მიწოდებას, მონტაჟსა და ინტეგრაციას;
· პროგრამულ და ტექნიკურ კონფიგურაციას;
· ფუნქციურ, ინდივიდუალურ და ინტეგრირებულ ტესტირებას;
· დისტანციური მონიტორინგისა და მართვის შესაძლებლობის უზრუნველყოფას;
· სისტემის გამართულ მდგომარეობაში ჩაბარებას დამკვეთისთვის.

5. ფუნქციური მოთხოვნები
5.1 წყლის დონის გაზომვა
· რეზერვუარზე უნდა დამონტაჟდეს ულტრაბგერითი წყლის დონმზომი;
· დონმზომმა უნდა უზრუნველყოს გაზომვის სიზუსტე და სტაბილურობა მთელ სამუშაო დიაპაზონში;
· გაზომილი დონის მნიშვნელობა უნდა გადაიცეს მართვის სისტემაში რეალურ დროში.

5.2 სიგნალის დამუშავება და მართვა
· სატუმბ სადგურში უნდა განხორციელდეს მართვის სისტემის ინტეგრაცია;
· რეზერვუარიდან მიღებული დონის მონაცემი უნდა გარდაიქმნას სტანდარტულ 4–20 mA ანალოგურ სიგნალად;
· აღნიშნული ანალოგური სიგნალი გამოყენებული უნდა იყოს სიხშირული გარდამქმნელის უკუკავშირის სიგნალად;
· სიხშირული გარდამქმნელი უნდა მართავდეს ტუმბო‑აგრეგატს ისე, რომ უზრუნველყოფილი იყოს რეზერვუარის ოპტიმალური დონის შენარჩუნება.

5.3 მონიტორინგისა და დისტანციური მართვის ფუნქციები
სისტემამ უნდა უზრუნველყოს რეალურ დროში შემდეგი პარამეტრების მონიტორინგი და დაფიქსირება:
· ელექტროძრავის მიერ მოხმარებული სიმძლავრე.
· დენის ძალა.
· ძაბვა.
· ბრუნთა რიცხვი.	
· შემწოვ და დამწნეხ მილსადენებზე არსებული წნევა.
· ავარიული მდგომარეობები და საგანგაშო სიგნალები.
ასევე უნდა იყოს შესაძლებელი:
· ტუმბო‑აგრეგატის დისტანციური ჩართვა.
· ტუმბო‑აგრეგატის დისტანციური გამორთვა.
· სიხშირული გარდამქმნელის დისტანციური გადატვირთვა (Reset).

6. ტექნიკური მოთხოვნები
6.1 მართვისა და გადაცემის მოწყობილობები
გადამცემ და მმართველ მოწყობილობად სავალდებულოდ გამოყენებულ უნდა იქნას:
Microcom-ის ბრენდის RTU – Hermes M103 და ულტრაბგერითი დონმზომი
აღნიშნული RTU-ს , ამოცანის გადასაჭრელად საჭირო სრული კომპლექტი, უზრუნველყოფილი იქნება დამკვეთის (GWP) მიერ და გადაეცემა შემსრულებელ კომპანიას.

6.2 მართვის ფარი და დამხმარე მასალები
შემსრულებელი კომპანია საკუთარი ხარჯით ვალდებულია უზრუნველყოს:
· მართვის ფარის (კარადის) მიწოდება და მოწყობა;
· რელეები და დამცავი ელემენტები;
· ყველა აუცილებელი დამხმარე და სახარჯი მასალა.
აღნიშნული ხარჯები უნდა აისახოს შემსრულებლის მიერ წარმოდგენილ საერთო სახელშეკრულებო ფასში.

7. ჩაბარება და მიღება
· სისტემა უნდა ჩაბარდეს სრულად გამართულ, სტაბილურ და ფუნქციურ მდგომარეობაში;
· განხორციელებული უნდა იყოს საცდელი გაშვება რეალურ ტექნოლოგიურ რეჟიმში;
· მომზადდეს მართვის ფარის პრინციპული ელექტრო სქემა. 

